
POLISI  YNGHYLCH CANIATÂD ABSENOLDEB AM RESYMAU HEBLAW SALWCH PERSONOL 

Noder:
Bydd y rheolau canlynol yn rheoli caniatâd absenoldeb am resymau heblaw salwch, anafiad, anabledd neu reoliadau statudol eraill ar gyfer gweithwyr y Cyngor Sir a benodir gan y Corff Llywodraethol.

1.
Bydd ysgolion ar agor am 195 o ddyddiau’r flwyddyn a disgwylir felly y bydd gweithwyr yn gallu gwneud trefniadau angenrheidiol i gymryd amser i ffwrdd yn ystod y cyfnodau pan fydd yr ysgolion ar gau.  Eto, cydnabyddir y gall fod rhai absenoldebau o’r ysgol yn anorfod ac y gallant ddisgyn o fewn y canllawiau hyn.  

2.
Mae staff a benodir gan y Corff Llywodraethol yn gyflogedig gan Gyngor Sir Ceredigion ac fel y cyfryw maent yn dod o dan ddeddfwriaeth Cyfleoedd Cyfartal sy’n galluogi gweithwyr i’w cymharu eu hunain â staff mewn rhannau eraill o’r Awdurdod. Y mae’n bwysig felly i Gorff Llywodraethol fabwysiadu a chadw at y canllawiau sydd wedi’u cynnwys yn y Polisi hon fu’n destun ymgynghoriad â’r Staff Dysgu a Chymorth er mwyn sicrhau tegwch a chyfartaledd triniaeth i’r holl weithwyr sydd wedi’u lleoli mewn ysgolion. Os mabwysiada Cyrff Llywodraethol bolisi arall mae unrhyw oblygiad a gwyd mewn perthynas â chyflogaeth, cydraddoldeb, cyllid neu adnoddau felly yn gyfrifoldeb i’r Corff Llywodraethol.

3.
Yn ystod amser tymor, dim ond yn unol â thelerau’r polisi hon y dylid cytuno i ganiatâd absenoldeb ac ni fyddir fel arfer yn caniatáu ceisiadau am unrhyw weithgareddau hamdden a gwyliau yn ystod amser tymor. Dim ond ar ôl trafodaethau gyda’r Awdurdod i sicrhau cyfartaledd triniaeth y dylid cytuno i geisiadau am resymau eraill o dan amgylchiadau eithriadol. 

4.
Ni all gweithwyr gymryd yn ganiataol y cytunir i bob cais am ganiatâd absenoldeb.  Dylid felly wneud ceisiadau yn ysgrifenedig i’r Pennaeth mewn digon o amser i ganiatáu ymgynghori â’r Llywodraethwyr ac ni ddylid gwneud trefniadau personol hyd nes y ceir penderfyniad. O dan amgylchiadau eithriadol gall fod modd i’r Pennaeth ddefnyddio ei g/chrebwyll ei hun wrth ddilyn gofynion y polisi.

Er y cydnabyddir y gall fod angen caniatâd absenoldeb o dan y polisi hon mewn amgylchiadau eithriadol, mae’r polisi hon yn cydnabod pwysigrwydd presenoldeb parhaus gan staff er budd dysgu’r disgyblion. 

	DOSBARTH 1 – CANIATÂD ABSENOLDEB GYDA CHYFLOG




1.1
Caniatâd Tosturiol – mae gofyn yn ôl y gyfraith i gyflogwyr ganiatáu cyfnod rhesymol o amser i ffwrdd o’r gwaith i bob gweithiwr heb dâl i ymdrin ag argyfyngau teuluol megis profedigaeth deuluol. Fodd bynnag, y mae gan yr Awdurdod bolisi dewisol o ganiatâd gyda thâl hyd at fwyafswm o 7 niwrnod gwaith. Mae hyd y caniatâd a roddir i’w bennu ym mhob achos gan ddibynnu ar yr amgylchiadau unigol. Mae disgwyl na fyddai’r Rheolwr Llinell/Pennaeth/Corff Llywodraethol yn caniatáu’r 7 niwrnod ym mhob sefyllfa.
Dylid rhoi Caniatâd Tosturiol gyda thâl i’r gweithiwr sydd:

· yn berthynas agos i un sydd wedi marw (rhiant, partner, priod neu blentyn) ac yn preswylio yn yr un tŷ ag ef/hi– a’r caniatâd arbennig i ddechrau o ac i gynnwys dyddiad y farwolaeth hyd at a chan gynnwys dyddiad yr angladd; neu

· yn berthynas agos i un sydd wedi marw (nad yw’n rhiant, yn bartner, yn briod nac yn blentyn) ac yn preswylio yn yr un tŷ ag ef/hi  – a’r caniatâd arbennig i fod am gyfnod i’w bennu yn ôl amgylchiadau’r achos.

· Yn dioddef profedigaeth drwy farwolaeth perthynas agos, nad yw’n preswylio yn yr un tŷ – a chyfnod y caniatâd arbennig i’w bennu yn ôl amgylchiadau’r achos.

1.2 
Yn achos salwch difrifol perthynas agos neu rywun dibynnol (fel y’u diffinnir yn 1.1 uchod) lle bo angen i weithiwr aros gartref neu fynd gyda’r cyfryw berthnasau i’r ysbyty, hyd at fwyafswm o SAITH niwrnod gwaith. Bwriedir hyn i gwrdd â’r achlysuron prin hynny pan fyddir wedi anfon am aelodau o’r teulu gan fod rhywun yn derfynol wael heb fod disgwyl iddynt fyw lawer hwy neu mewn achosion lle bo’r aelod o’r teulu wedi dioddef salwch difrifol sydyn megis trawiad ar y galon neu waedlif ar yr ymennydd a allai fod yn farwol. Bydd hyd y caniatâd tosturiol yn dibynnu ar amgylchiadau pob achos a lefel cyfrifoldeb ac ymwneud yr un dan sylw â’r mater.  Nis bwriedir i gwmpasu cyfnodau o natur lai difrifol yr ymdrinnir â hwy yn Nosbarth B – Caniatâd Absenoldeb heb gyflog. 

1.3
Mynd fel cynrychiolydd yr ysgol i angladd myfyriwr, aelod o staff y sefydliad, aelod o’r Llywodraethwyr neu berthynas agos aelod o’r staff fel y’i diffinnir yn (1.1) uchod fel a gytunir â’r pennaeth.

1.4
Presenoldeb angenrheidiol mewn byrddau meddygol ac ysbytai ar gyfer triniaeth neu ymgynghoriad ag arbenigwyr ac unrhyw ymweliadau cysylltiedig a ddeillio o ymgyngoriadau o’r fath – rhoddir caniatâd hyd at un diwrnod gwaith, er y disgwylir y gwneir pob ymdrech i drefnu apwyntiadau yn ystod gwyliau’r ysgol neu ar ôl yr ysgol os bydd modd o gwbl er mwyn lleihau tarfu ar y diwrnod ysgol. 

1.5
Amser angenrheidiol i ffwrdd er mwyn cael sgriniadau am ganser e.e. ceg y groth, mamogram, prostad os na ellir gwneud trefniadau ar ôl yr ysgol neu yn ystod cyfnodau pan fo’r ysgol ar gau. (Mae triniaethau canser megis cemotherapi a radiotherapi i’w dosbarthu fel absenoldeb salwch).  

1.6
Amser angenrheidiol i ffwrdd er mwyn cael triniaeth ddeintyddol frys lle na ellir gwneud trefniadau yn ystod yr awr ginio neu ar ôl yr ysgol (fel arfer heb fod yn fwy na hanner diwrnod).

1.7
Mae gan weithwyr sy’n gymwys i gael Absenoldeb Tadolaeth Statudol yr hawliau canlynol:

· Hawl statudol i bythefnos o Absenoldeb Tadolaeth gyda thâl, un wythnos ar gyflog llawn ac un wythnos ar raddfa wythnosol safonol Tâl Tadolaeth Statudol neu 9/10 o’r cyflog pa un bynnag a fo leiaf.

· Mae’n rhaid cymryd Absenoldeb Tadolaeth yn un bloc o naill ai un wythnos neu bythefnos.

· Ni chaiff yr absenoldeb ddechrau cyn i’r plentyn gael ei eni.

· Ni chaiff yr absenoldeb barhau’n hwyrach na’r 56ed diwrnod ar ôl dyddiad y geni neu’r 56ed diwrnod ar ôl dyddiad disgwyliedig y geni pa un bynnag a fo hwyraf

· Yr hawl i beidio â dioddef triniaeth annheg (anfantais) ac i beidio â chael eich diswyddo neu’ch dethol i gael dileu’ch swydd am resymau cysylltiedig â’ch Absenoldeb Tadolaeth gweithiwr

· Yr hawl i ddychwelyd i’r un swydd

Mae’n rhaid i unrhyw weithiwr sy’n dymuno mynd ar absenoldeb tadolaeth gwrdd â’r amodau canlynol er mwyn bod yn gymwys am absenoldeb tadolaeth.  Mae’n rhaid iddynt:

· Fod â chyfrifoldeb neu ddisgwyl bod â chyfrifoldeb am fagu’r plentyn, a

· Fod yn dad biolegol i’r plentyn neu’n ŵr neu’n bartner i’r fam; neu

· Fod yn briod neu’n bartner i’r un sy’n mabwysiadu a 

· Bod wedi gweithio’n barhaus i’w cyflogwr am 26 wythnos yn dod i ben â’r 15fed wythnos cyn bod disgwyl i’r babi gael ei eni

Ceir canllawiau pellach ynghylch y gofynion hysbysu a chymhwyster gan yr Adain Personél Addysg.    

1.8
Caniateir i weithwyr sy’n swyddogion Undebau Athrawon/Cymdeithasau Proffesiynol neu undebau llafur gael amser rhesymol i ffwrdd yn ystod oriau gwaith i gyflawni rhai dyletswyddau undebol (fel y manylir arnynt yn y Cytundeb Cyfleusterau).

1.9
Mynd i gyfweliadau am swyddi addysgol, fel arfer heb fod yn fwy na dau ddiwrnod am unrhyw un cyfweliad mewn Awdurdod arall.

1.10
Mynd ar gyrsiau a gymeradwyir gan y Corff Llywodraethol (e.e. cyrsiau’r Adran Addysg a Sgiliau) pan na fo’r cyfryw gyrsiau yn disgyn yn gyfan gwbl o fewn gwyliau’r ysgol/coleg, gan ddibynnu ar gymeradwyaeth ymlaen llaw.

1.11
Sefyll arholiadau er mwyn gwella statws neu gymhwyster cyhyd â bod pwnc yr arholiadau’n berthnasol i’w g/chyflogaeth.

1.12 Presenoldeb fel llywodraethwr etholedig i gynrychioli staff ar Gorff Llywodraethol.

1.13
Mynd i ysgolion neu sefydliadau addysgol eraill at ddibenion hyfforddiant gyda chytundeb blaenorol y Rheolwr Llinell/Pennaeth a/neu’r Corff Llywodraethol.

1.14
Cymryd rhan i gynrychioli eu gwlad mewn digwyddiad o bwys ym maes chwaraeon neu ddiwylliant ar yr amod bod cymeradwyaeth benodol wedi cael ei rhoi gan y Corff Llywodraethol ar gyfer nifer y dyddiau o absenoldeb y gofynnwyd amdanynt.

1.15
Mynd i’w seremoni raddio ei hun, i dderbyn anrhydeddau cyhoeddus ac i gyfarfodydd dosbarthu gwobrwyon, yn amodol ar fwyafswm o un diwrnod.

1.16
Presenoldeb yn Llysoedd Ynadon neu Lysoedd eraill yn rheithiwr neu’n dyst mewn achosion sy’n deillio o ddyletswyddau sefydliadol neu os y’i gwysir yn dyst mewn achosion nad ydynt yn deillio o ddyletswyddau sefydliadol, yn amodol ar ddidynnu unrhyw lwfans colled ariannol. Cyfrifoldeb y gweithiwr yw hysbysu’r Awdurdod o swm yr arian a hawliwyd mewn perthynas â cholli enillion a thynnir y swm hwnnw’n awtomatig o’r cyflog nesaf a fo’n ddyledus.

1.17
Gwasanaeth fel Ynad Heddwch ar yr amod na fydd y caniatâd absenoldeb i’r perwyl hwn yn fwy mewn unrhyw gyfnod o ddeuddeng mis na chyfanswm o 18 niwrnod, neu 36 hanner diwrnod gyda digon o ganiatâd absenoldeb ychwanegol i Ynadon newydd eu penodi i’w galluogi i gwblhau eu cyrsiau hyfforddiant statudol ym mlwyddyn gyntaf eu swydd fel ynadon. Ad-delir costau teithio a chynhaliaeth gan Adran yr Arglwydd Ganghellor. Tynnir lwfansau colli enillion o’r cyflog yn awtomatig am bob absenoldeb. Disgwylir i gyflogedigion geisio trefnu eistedd am 50% o’u hamser yn ystod cyfnodau pan fo’r ysgol ar gau er mwyn lleihau’r ymyrraeth. 

1.18
Presenoldeb angenrheidiol mewn cystadlaethau rhwng sefydliadau gyda chymeradwyaeth y Corff Llywodraethol ymlaen llaw naill ai:-

i. Fel swyddog yn y digwyddiad, neu

ii. Fel yr un â gofal am barti sefydliad.

1.19
Presenoldeb, os y’i ystyrir yn angenrheidiol ar ôl ymgynghori â’r Pennaeth/Corff Llywodraethol, i fynd gyda myfyriwr sy’n cynrychioli Ceredigion mewn digwyddiad rhyngsirol, rhyngwladol neu genedlaethol ym maes chwaraeon neu ddiwylliant.

1.20
Presenoldeb fel dirprwy neu gynrychiolydd o’u Cymdeithas neu eu Hundeb i wasanaethu ar Bwyllgorau neu Is-bwyllgorau Cyngor Sir Ceredigion am yr hyn o amser a gytunir o dan y Cytundeb Cyfleusterau ar gyfer Cynrychiolwyr Achrededig.

1.21
Ac eithrio cyrsiau statudol i hyfforddi Ynadon Heddwch, ni chaniateir i neb mewn unrhyw un flwyddyn galendr fwy na chyfanswm cyfansawdd o 8 niwrnod o ganiatâd absenoldeb gyda thâl, heblaw o dan amgylchiadau eithriadol lle cytunir gan y Corff Llywodraethol.

1.22
Presenoldeb ar Gorff Llywodraethol yn Rhiant Lywodraethwr etholedig hyd at fwyafswm o chwe chyfarfod y flwyddyn academaidd.

	DOSBARTH 2 – CANIATÂD ABSENOLDEB HEB DÂL




Lle rhoir caniatâd absenoldeb heb gyflog gyda chymeradwyaeth y Corff Llywodraethol ymlaen llaw, gall fod y trefniadau canlynol yn berthnasol:

a. Ni roir caniatâd absenoldeb am gyfnod amhenodol.  Lle na ellir diffinio cyfnodau penodol o absenoldeb, cyfyngir y caniatâd mewn perthynas â’r cais i ddiwedd y tymor y gwneir y cais ynddo.  Os bydd angen caniatâd absenoldeb pellach heb dâl, bydd angen i’r gweithiwr wneud cais arall am ganiatâd.    

b. Ni fydd dim hawl i lwfansau tâl salwch yn ystod unrhyw gyfnod o absenoldeb heb gyflog.

c. Gwneir didyniadau mewn perthynas â dyddiau gwaith a gymerir mewn gwirionedd ac nid gwyliau:

Bydd absenoldeb am y cwbl neu ran o sesiwn ysgol yn golygu colli cyflog ar sail yr oriau gwirioneddol o absenoldeb.

2.1
Mynd i angladdau cyfeillion a pherthnasau heblaw’r rhai a enwir yn Nosbarth A, Cymal 1.1, gyda chytundeb y Rheolwr Llinell/Pennaeth ymlaen llaw.

2.2
Ymweld â chyfeillion a pherthnasau sy’n ddifrifol wael neu fynd gyda’r cyfryw gyfeillion a pherthnasau i’r ysbyty heblaw am y rhai a enwir yn Nosbarth A, Cymal 1.1. Mae hyn yn cynnwys absenoldeb rhiant sy’n dymuno mynd gyda phlentyn o dan un mlwydd ar bymtheg oed drwy gydol arhosiad yn yr ysbyty pan fo’r plentyn yn cael llawdriniaeth nad yw’n fater o frys yn ogystal â mynd gyda pherthnasau i’r ysbyty neu at y meddyg ar gyfer apwyntiadau sy’n rhan o’r drefn arferol. 
2.3
Absenoldeb oherwydd salwch tymor hir yn y teulu, yn amodol ar hysbysiad meddygol a chyda chytundeb ymlaen llaw gan y Pennaeth a/neu’r Corff Llywodraethol.
2.4
Apwyntiadau meddygol â’r meddyg, y deintydd neu’r optegydd sy’n rhan o’r drefn arferol a lle na ellir gwneud trefniadau y tu allan i oriau gwaith arferol.  Lle bo modd, disgwylir y dylai gweithwyr gael gweithio’r amser yn ôl yn hytrach na gorfod colli cyflog. 

2.5
Mae llawdriniaeth ddewisol (h.y. llawdriniaeth yr ymgymerir â hi gan yr unigolyn – heb fod yn fater o reidrwydd meddygol) heb gyflog e.e. Llawdriniaeth Gosmetig.

2.6
Mynd i gyfweliadau am swyddi nad ydynt ym maes addysg.

2.7
Astudiaeth breifat ar gyfer arholiadau cymhwyso cydnabyddedig hyd at fwyafswm o dri diwrnod y flwyddyn.

2.8
Mynd i briodasau ;-

i. yn bersonol i’r aelod o’r staff;

ii. eu plant;

iii. perthnasau a chyfeillion.

(rhoir caniatâd absenoldeb heb gyflog er mwyn mynd i’r seremoni ac unrhyw deithio sy’n uniongyrchol gysylltiedig â hynny yn amodol ar fwyafswm o dri diwrnod ysgol.  

2.9
At ddiben trafod busnes preifat, e.e. trafodion cyfreithiol, apeliadau asesiad a threth incwm, a thrafodion ysgariad personol – ni roir caniatâd absenoldeb yn ystod amser tymor ond pan fo’n hollol anorfod.

2.10
I symud dodrefn a chelfi cartref, lle mae newid cyfeiriad wedi digwydd oherwydd penodiad newydd o’r tu allan i’r sir, yn amodol ar fwyafswm o ddau ddiwrnod.

2.11
O dan amgylchiadau eithriadol gyda chytundeb y Corff Llywodraethol ymlaen llaw,           un diwrnod i symud yn lleol (h.y. o fewn y Sir).

2.12
Presenoldeb fel cynrychiolydd corff crefyddol mewn seremonïau neu gynadleddau crefyddol.

2.13
Maer/Cadeiryddion Cynghorau Cymuned i gael hyd at 5 niwrnod neu 10 hanner diwrnod heb dâl i’w galluogi i ymgymryd â’r dyletswyddau sy’n deillio’n uniongyrchol o’u haelodaeth neu eu swydd o dan eu Cyngor.

2.14
Fel ymgeisydd i’w ethol i Awdurdod Lleol.

2.15
Mynd i seremoni raddio neu gyfarfodydd i gyflwyno anrhydeddau cyhoeddus a dosbarthu gwobrwyon i briod neu fab neu ferch, yn amodol ar fwyafswm o un diwrnod i bob digwyddiad.

2.16
Fel ymgeisydd i’w ethol i’r Senedd yn amodol ar fwyafswm o 20 niwrnod gwaith y flwyddyn cyn yr etholiad.  

2.17 Cyflogedigion sy’n mynd i’r llys fel unigolion preifat.

2.18
Caniatâd Absenoldeb i Rieni – hyd at fwyafswm o 13 wythnos y plentyn i’r gweithwyr hynny sy’n gyfrifol am fagu plentyn o dan 6 oed neu 18 oed (yn achos plentyn anabl), yn amodol ar y rhybudd gofynnol o 21 diwrnod o leiaf, gan roi’r dyddiadau pan fo’r absenoldeb i gychwyn ac i orffen.

2.19
Caniatâd absenoldeb i fynd i’r afael â rhai argyfyngau annisgwyl neu sydyn sy’n ddisyfyd, yn ddifrifol a/neu’n drychinebus ac i wneud trefniadau tymor hir angenrheidiol.  Yr hawl i gymryd cyfnod “rhesymol” o amser i ffwrdd, er mwyn gweithredu fel a fo’n “angenrheidiol”, dylid cymryd i ystyriaeth y ffactorau canlynol:

(i) natur yr hyn sydd wedi digwydd;

(ii) agosrwydd y perthynas rhwng y gweithiwr a’r unigolyn dibynnol penodol; a’r

(iii) graddau yr oedd unrhyw un arall ar gael i helpu.

Rhai enghreifftiau o achosion lle gellir cymeradwyo caniatâd absenoldeb o dan yr amgylchiadau hyn yw:-

· i drefnu gofal i ddibynolion;

· salwch difrifol aelod o’r teulu;

· tân; lladrad; llifogydd;

· trefniadau gofal plant.

Caniatâd absenoldeb heb dâl i bob sefyllfa, a phob un yn cael ei thrin yn ôl ei theilyngdod ei hun.   

	DOSBARTH 3 – CANIATÂD ABSENOLDEB AR GYFER GWEITHGAREDDAU AM DÂL




3.1
Dim ond â chaniatâd pendant y Corff Llywodraethol ar ôl ymgynghori â’r Cyfarwyddwr Addysg y gellir rhoi caniatâd absenoldeb i aelod o’r staff, a hynny mewn perthynas â cheisiadau’n ymwneud â gweithgareddau megis darlithio wedi’i gymeradwyo, darlledu i ysgolion ac ati yn unig.  Os gwrthodir y cais, caiff y gweithiwr apelio at Bwyllgor Apeliadau Staffio’r Corff Llywodraethol sydd biau’r penderfyniad terfynol ar y mater.

Caiff athrawon geisio am ganiatâd absenoldeb gyda neu heb gyflog ar gyfer gweithgareddau o’r fath.  Os cymeradwyir caniatâd absenoldeb gyda chyflog, mae’n rhaid talu pob ffi i’r Awdurdod i’w chredydu yn ôl i gyllideb yr Ysgol ac eithrio 3.2 isod.

3.2
Bydd gwasanaethu paneli arholi wedi’u cymeradwyo, cymedroli arholiadau ac arholi ar gyfer arholiadau allanol yn unol ag Atodiad II o’r Amodau Gwaith i Athrawon Ysgol yng Nghymru a Lloegr (y “Llyfr Lliw Gwin Bwrgwyn”), cyhyd â bod cytundeb blaenorol y Pennaeth/Corff Llywodraethol wedi cael ei roi:

i. Cadeirydd Arholwyr a Phrif Gymedrolwr mwyafswm o bymtheng niwrnod gwaith mewn un flwyddyn o 1af Ebrill, bob blwyddyn.

ii. I Arholwyr Cynorthwyol a Chymedrolwyr Cynorthwyol mwyafswm o dri diwrnod gwaith mewn un flwyddyn o 1af Ebrill bob blwyddyn.

	DOSBARTH 4 – CANIATÂD ABSENOLDEB AR GYFER HYFFORDDIANT MILWROL


4.1
Lle bo gweithwyr yn aelodau o Luoedd Cynorthwyol Ei Mawrhydi ac yn gorfod cael hyfforddiant blynyddol o ganlyniad, gellir rhoi caniatâd absenoldeb am hyd at un wythnos gyda chyflog ac wythnos bellach heb gyflog iddynt, ar yr amodau canlynol: -

i) bod yr aelod o’r staff yn gallu sicrhau’r Llywodraethwyr na ellir ymgymryd â’r cyfnod o hyfforddiant yn ystod unrhyw wyliau ysgol; a

ii) bod yr aelod o’r staff yn talu i’r Awdurdod (i’w gredydu yn ôl i gyllideb yr ysgol) bob lwfans hyfforddiant am gyfnod y caniatâd absenoldeb â thâl.

	DOSBARTH 5 – ABSENOLDEB OHERWYDD TYWYDD GARW




5.1
Y mae’n gyfrifoldeb ar bob gweithiwr ymbresenoli yn ei (g)weithle a dim ond pan fo hyn yn amhosib neu’n annoeth y dylai hysbysu ei f/bod yn methu â gwneud felly. Mae gofyn i bob gweithiwr, fel peth i’w gymryd yn ganiataol a boed a fo am amodau, ddangos ei f/bod ar gael ar gyfer dyletswydd. Mae talu cyflog fel arfer yn dibynnu ar ymbresenoli a bod ar gael mewn lleoliad penodol. Y mae o fewn disgresiwn y Corff Llywodraethol, ar ôl ymgynghori â’r Awdurdod, ymatal rhag talu oherwydd diffyg presenoldeb o dan amgylchiadau o’r fath.

Rhoddir y nodiadau canlynol yn ganllawiau: -

i) Lle profa’n amhosib bod yn bresennol yn y gweithle arferol, ystyrir absenoldebau o’r fath fel rhai gyda thâl, lle bo’r aelod o’r staff wedi hysbysu’r ysgol a gwneud pob ymdrech resymol i fynd i’w (g)weithle. Lle bo’r ysgol wedi cael ei chau oherwydd tywydd garw a’r staff wedi cael eu hanfon adref mae cyflog i’w dalu.

ii) Er tegwch i holl aelodau’r staff, lle bo gweithiwr wedi methu ag ymbresenoli yn y gwaith oherwydd y tywydd dylai gyflwyno’r amgylchiadau’n ysgrifenedig gan gynnwys lleoliad ei g/chartref, yr ymdrech(ion) a wnaeth i ddod i’r gwaith, natur y cludiant cyhoeddus a oedd ar gael ac ati. Dylai’r pennaeth wedyn farnu pob achos yn ôl ei deilyngdod a phenderfynu ai gyda thâl neu heb dâl y mae’r absenoldeb i fod.

6.1
Ymweliadau tramor

6.2
Gweithredu fel Asiant Etholiadol, neu ganfasio ar ran ymgeiswyr i’w hethol i Awdurdod Lleol neu’r Senedd;

6.3
Mynd i gyfarfodydd neu gynadleddau gwleidyddol.

